Måndag 15.09.25
Song: Mellom bakkar og berg
Medlemmar: 16 + Kristoffer Ytterland
3-minutter: -

Past-past president Leif Jon Hansen ønskte velkommen til klubbkveld og introduserte Roger Kvalsund som kveldens foredragshaldar. Temaet var «Livet i fjøra», men ikkje det vi tradisjonelt tenkjer på når vi høyrer det uttrykket. Vi fekk ei spennande innføring i dei minste dyra i fjøra (i sjøen), alt frå plankton og raudåte, til krutåte og krill. Kvalsund hadde flotte bilete av børstemark, trollhummarlarve, slangestjernelarve, småmanetar, sypute og krabbelarve og fotalte levande om livsløpet til mange av desse. Vi fekk også vite korleis ein samlar prøver i håv og behaldarar, og anna utstyr, til dømes for å måle solbrytingsdjupt. Arne Sævik har vore «på tokt» med Roger i 11 år der dei har teke prøver i torskeperioden. Han enda foredraget sitt med å svare på spørsmål frå medlemmane, alt frå hundedagane til klimaendringar. 

